
dai nin pinanganinohan! Oh kabanalan nin. mga kaba-
nalan! Oh panalmingan na dai maadrog! Oh talisman
na dai nin digta!..’.”

Asin nagpadagos huli sa sarong halabang lista nin
mga hagayhay, na idinéddupa su mga takyag, iniitaas
asin iniibabé na baga boot lumayag okun patakotén su
mga gamgam.

“Si Diego bago nagadan nagtaram nin latin na dai
man tataong maglatin! Manggilantas kamo, mga pa-
rakasala! Kamo, dangan pang pinagadalan nindo asin
hinahampak kamo huli kaiyan, dai kamo nakakataram
nin latin, magkakagaradan kamo na dai makapagtaram
kaiyan! An pagtaram nin latin biyayd nin Dios, kun
kaya an Simbahan nagtataram nin latin! Ako man
nagtataram nin latin! Paano? Isthay daw nin Dios
an karangahan na ini sa mahal nyang si Diego? Ma-
gadan daw, mapapabayaan nya daw na magadan na
dai magtaram nin latin? !Dai mangyayari! Maluwas
na bakong sandag an Dios, bakong Dios! Nagtaram,
kun siring, nin latin, asin ta an siring na pangyari
pinatunayan kan mga manuntrat kan panahon na ito!”
—Asin tinapus su saiyang mga pangenot na katagé nin
sarong kabtang na napagalan nyang marhay asin ta
saiyang indrog sa sarong bantog na.manunitrat, na
iyo si Kgg. Sinibaldo de Mas.

“Pinatataratara taka, kun siring, mapaélad na Diego,
kaomawan kan sattiyang kaayonan! Panganinohan ka
nin mga mabansay na gawégawé, maldlot sa kabanto-
gan; mahoy6 sa kadalisayan; makinuyogktyog, alagad
marigon an hoot; tapat na kaiwal; mapinatawad asin
maugayon; mapalad asin marigon an boot; malédok
asin daytipot; daing-tinatagé asin matitinubdon; ma-
momoton sa kabinian; madasig asin marigon; masosop-
gon asin maldlot; maingat sa saimong mga kapakanan
sa pagwawaras; maliksi sa kakayahan; masinonod sa
marhay na kinaugalean; madonong, alagad matatak-
ton; maugayon na padagos; mapanghimalos na mapus0;
dukhaé huli ta katongdan, alagad mapaghubayd; ma-
samwang sa pagkamatimol; daing-pakasabot, kaya boot
makanood: linalang ka nin Dios tang4ning mamatean
mo an pagkamoot sa kabinian... Tabangi ako sa paga-
wit kan saimong mga kaomawan asin kan saimong nga-
ran na halangkaw pa sa mga bitoon asin maliwanag
pa sa talé-init na nagbibirik sa saimong pamitisan!

